
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 23-Ի ԹԻՎ 1178-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ



Հիմք ընդունելով «Դիլիջանի միջազգային դպրոց ծրագրի շրջանակներում հարկային և մաքսային արտոնություններ տրամադրելու մասին» Հայաստանի Հանրապետության օրենքի 5-րդ հոդվածը, «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի հոկտեմբերի 23-ի «Դիլիջանի միջազգային դպրոց» ծրագրի շրջանակներում հարկային և մաքսային արտոնություններ տրամադրելու մասին» Հայաստանի Հանրապետության օրենքով սահմանված հարկային և մաքսային արտոնությունների կիրառության կարգը (ներառյալ արտոնությունների կիրառության համար հիմք ընդունվող` գործարքների կատարումը հիմնավորող փաստաթղթերը) սահմանելու մասին» թիվ 1178-Ն որոշման այսուհետ՝ Որոշում մեջ կատարել հետևյալ փոփոխությունները. 
1) Որոշման վերնագրից, նախաբանից, 1-ին կետից, Որոշման հավելվածի 1-ին կետից, 2-րդ բաժնի վերնագրից և հաստատված ձևի վերնագրից հանել «և մաքսային» բառերը,
2) Որոշման հավելվածի 4-րդ կետի 3-րդ ենթակետի՝
	ա. «բ)» կետում «ներմուծման դեպքում`» բառերից հետո լրացնել «հարկային կամ» բառերը,
	բ. «գ)» կետում «Ավելացված արժեքի հարկի մասին» Հայաստանի Հանրապետության օրենքով» բառերը փոխարինել «Հայաստանի Հանրապետության հարկային օրենսգրքով» բառերով, 
3) ուժը կորցրած ճանաչել Որոշման հավելվածի 5-րդ կետը,
4) Որոշման հավելվածի 6-րդ կետի 1-ին ենթակետը շարադրել հետևյալ խմբագրությամբ. 
«1) կազմակերպության եկամուտները շահութահարկով հարկման նպատակով եկամուտ չեն համարվում, կազմակերպության ծախսերը շահութահարկով հարկման նպատակով ծախս չեն համարվում.»,
5) Որոշման հավելվածի 8-րդ կետում «համապատասխան» բառից հետո լրացնել «հարկային կամ» բառերը,
6) Որոշման հավելվածի 9-րդ և 10-րդ կետերում «ներմուծման դեպքում`» բառերից հետո լրացնել «հարկային կամ» բառերը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2020 թվականի հունվարի 1-ից հետո իրականացված իրականացվող գործարքների և գործառնությունների վրա:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
		ՎԱՐՉԱՊԵՏ                                                       		Ն. ՓԱՇԻՆՅԱՆ
 







Հիմնավորում
«Հայաստանի Հանրապետության կառավարության 2013 թվականի հոկտեմբերի 23-ի թիվ
1178-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ



1. Իրավական ակտի անհրաժեշտությունը (նպատակը). Նախագծի նպատակը «Դիլիջանի միջազգային դպրոց» ծրագրի շրջանակներում հարկային արտոնություններ տրամադրելու մասին» ՀՀ օրենքի լիարժեք կիրարկումն ապահովելն է: 
1. Կարգավորման հարաբերությունների ներկա վիճակը և առկա խնդիրները. 2021 թվականի ապրիլի 19-ին ՀՀ Ազգային Ժողովի կողմից ընդունվել է «Դիլիջանի միջազգային դպրոց» ծրագրի շրջանակներում հարկային և մաքսային արտոնություններ տրամադրելու մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքը, ինչով պայմանավորված՝ անհրաժեշտություն է առաջացել համապատասխան փոփոխություններ կատարել նույն օրենքի կիրարկումն ապահովելու նպատակով ընդունված՝ ՀՀ կառավարության 2013 թվականի հոկտեմբերի 23-ի թիվ 1178-Ն որոշման մեջ:
1. Առկա խնդիրների առաջարկվող լուծումները. Նախագծով առաջարկվում է Հայաստանի Հանրապետության կառավարության 2013 թվականի հոկտեմբերի 23-ի թիվ 1178-Ն որոշումը համապատասխանեցնել «Դիլիջանի միջազգային դպրոց» ծրագրի շրջանակներում հարկային արտոնություններ տրամադրելու մասին» ՀՀ օրենքին:
1. Կարգավորման առարկան. Նախագծի կարգավորման առարկան ՀՀ կառավարության 2013 թվականի հոկտեմբերի 23-ի թիվ 1178-Ն որոշմամբ սահմանված՝ «Դիլիջանի միջազգային դպրոց» ծրագրի շրջանակներում հարկային արտոնությունների կիրառության ընթացակարգն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է ՀՀ կառավարության 2013 թվականի հոկտեմբերի 23-ի թիվ 1178-Ն որոշումը համապատասխանեցնել «Դիլիջանի միջազգային դպրոց» ծրագրի շրջանակներում հարկային արտոնություններ տրամադրելու մասին» ՀՀ օրենքին:
Միաժամանակ, նախագծի ընդունումը լրացուցիչ ֆինանսական միջոցների անհրաժեշտություն չի պահանջում, իսկ դրա ընդունմամբ պայմանավորված՝ պետական բյուջեի եկամուտների նվազեցում կամ ծախսերի ավելացում տեղի չի ունենա:




Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը


ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 23-Ի ԹԻՎ
1178-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ պետական եկամուտների կոմիտե

	28.06.2021թ.

	
	N 01/3-3/39615-2021

	1. Նախագծի վերաբերյալ առաջարկություններ չկան:
Միաժամանակ, առաջարկվում է ՀՀ կառավարության 2013 թվականի հոկտեմբերի 23-ի N1178-Ն որոշման կարգի 4-րդ կետի 3-րդ ենթակետի գ թվարկման բովանդակությունը համապատասխանեցնել ՀՀ հարկային օրենսգրքի դրույթներին՝ հաշվի առնելով, որ 2018 թվականի հունվարի 1-ից ուժի մեջ է մտել ՀՀ հարկային օրենսգիրքը։ Նույն որոշման կարգի 4-րդ կետի 3-րդ ենթակետի բ թվարկումը, 8-րդ, 9-րդ և 10-րդ կետերը տարածել նաև ԵՏՄ անդամ պետություններից ապրանքների ներմուծման մասով, քանի որ ԵՏՄ անդամ պետություններից ապրանքների ներմուծման դեպքում համապատասխան փաստաթղթերը ներկայացվում են հարկային մարմին։
	Ընդունվել է:
Նախագծում կատարվել են համապատասխան լրացումներ:

	2. ՀՀ էկոնոմիկայի նախարարություն

	28.06.2021թ.

	
	 N 01/9313-2021

	1. Առաջարկվում է նախագծի 1-ին կետի 2-րդ և 3-րդ ենթակետերում «Որոշման» բառից հետո լրացնել «հավելվածի» բառը:
	Ընդունվել է:
Նախագծում կատարվել է համապատասխան լրացում:

	2. Առաջարկվում է նախագիծը համապատասխանեցնել Կառավարության՝ 2021 թվականի փետրվարի 25-ի N 252-Լ որոշման 20-րդ կետի պահանջներին։
	Ընդունվել է:
Նախագիծը համապատասխանեցվել է ՀՀ կառավարության՝ 2021 թվականի փետրվարի 25-ի N 252-Լ որոշման 20-րդ կետի պահանջներին։

	3. ՀՀ կրթության, գիտության, մշակույթի և սպորտի նախարարություն
	28.06.2021թ.

	
	 N 01/18.2/13985-2021

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:


	4. ՀՀ տարածքային կառավարման և ենթակառուցվածքների նախարարություն
	30.06.2021թ.

	
	 N /27.4/5210-2021

	1. Առաջարկվում է նախագծի 1-ին կետի 2-րդ և 3-րդ ենթակետերում «Որոշման» բառից հետո լրացնել «հավելվածի» բառը՝ հաշվի առնելով, որ Որոշումը չունի 5-րդ և 6-րդ կետեր։
	Ընդունվել է:
Նախագծում կատարվել է համապատասխան լրացում:

	4. ՀՀ արդարադատության նախարարություն
	26.07.2021թ.

	1. Առաջարկվում է նախագծի 1-ին կետի 1-ին ենթակետում նշված «տեղեկանքի» բառը փոխարինել «հաստատված ձևի» բառերով։
	Ընդունվել է:
Նախագծում կատարվել է համապատասխան փոփոխություն:







	
